
SNIŽENJE

Sniženje se odnosi 
na oznaèenu obuæu.

DO

Shopping centar 
Zenica

Kamberoviæa polje b.b., Zenica

1.BH. BESPLATNE NOVINE tel. 061 788 088, 063 992 100 Subota, 28. juni 2008 / broj 40

Zenica, Kakanj, Busovača, Žepče, Vitez ...

Vr
em

en
sk

a 
 p

ro
gn

oz
a 

za
  z

en
ič

ku
 r

eg
ij

u

Nedjelja, 29. juni Ponedjeljak, 30. juni Utorak, 1. juliSubota, 28. juni

kiša sunce - oblaci sunce - oblaci kiša
jutarnja 170C 

dnevna do 290C
jutarnja 140C 

dnevna do 290C
jutarnja 160C 

dnevna do 320C
jutarnja 140C 

dnevna do 260C



SNIŽENJE  
KUPAONIČKIH 
ORMARIĆA

-25%



3Subota, 28. juni 2008.

INTERVIEW SEDMICE

HUSEJIN HINOVIĆ,

JP za upravljanje sprotskim terenima

Husejin Hinović, direktor  Javnog 
preduzeća za upravljanje sportskim 
terenima Zenica. U ingerenciji ovog pre-
duzeća su zdanje SRCE, tj. Gradska are-
na, bazeni u Crkvicama, teniski tereni, 
atletski stadion...

Kako napreduju rado-
vi na Gradskoj areni?

„Trenutno smo u fazi da se rade 
unutrašnji radovi, arhitektura, elektro-
instalacije i mašinski radovi. U toku su 
veoma složeni poslovi i uglavnom se 
usklađuju dinamički planovi između 
izvođača. U narednih desetak dana oče-
kujemo da će dinamika radova porasti. 
Uglavnom smo zadovoljni izvođačima 
radova, kao i onim što je urađeno do 
sada. Betonski, krovo-pokrivački i fasa-
derski radovi su završeni. Međutim, oni 
koji nam predstoje su na određen način 
manji, ali su složeniji i sigurno će trebati 
više vremena, znanja i htijenja da se fi-
naliziraju da bi zadovoljili visoko zadane 
standarde, koje zahtijeva sama Arena”. 

Kada možemo očeki-
vati prvi sportski do-

gađaj u Areni?
“Kada je riječ o rokovima završetka 

gradnje oni su usklađeni sa planom. 
Radovi bi trebali biti okončani do kraja 
godine, te se nadamo nekoj od sport-
skih manifestacija u novoj dvorani oko 
Nove godine“.

Kapacitet dvorane je 
ostao isti?

„Da. Kapacitet dvorane će biti 
6.200 mjesta na tribinama s tim što 

Otvorenje gradske arene 
do kraja godine

imamo planirano u parteru 2.000 
mjesta. To je za velike muzičke ili 
neke druge manifestacije, pošto je 
ovo multifunkcionalna dvorana u 
kojoj se neće održavati samo sport-
ske manifestacije, nego i kulturne“.

Na ovaj način ostvario 
se i višedecenijski san 

Zeničana o dobijanju jedne mo-
derne gradske sportske dvorane?

„U zeničkom sportu sam nekih 
40 godina, kad sjetim se da je prije 
25 godina počela izgradnja dvora-
ne na Kamberovića polju uviđam 
da je zaista teško jedan takav pro-
jekat dovesti do kraja i kvalitetno 
finalizirati. Ono što je bitno je da 

i načelnik i izvršna i zakonodavna 
vlast Zenice hoće da imaju jedan 
takav objekat, koji je izvjestan. 
Zenica dobija nešto što dio Evrope 
nema, a objektivno rijetkost je na 
Balkanu da neki grad ima ovako 
kvalitetno urađenu dvoranu. Prije 
svega ona je funkcionalna, u nju se 
ugrađuju veoma kvalitetni materi-
jali, jer se objekat radi za narednih 
50 ili 100 godina. Naši sugrađani će 
zaista moći da uživaju u svemu što 
će im pružiti ovo zdanje“. 

Nova sezona gradskih 
bazena je počela?

„Ovo je vrijeme kad imamo puno 
posla. Bazene smo otvorili 7. juna, 

po završetku školske godine, jer naši 
posjetioci su, uglavnom, djeca škol-
skog uzrasta. Velike vrućine koje za-
hvatile ovo područje spremno smo 
dočekali i već se na bazenima nalazi 
po 2-3 hiljade kupača dnevno, što 
nas iskreno raduje. Zadovoljstvo 
nam je što kupačima možemo pružiti 
destinaciju za kvalitetno osvježenje, 
na kojoj se mogu sigurno osjećati. 
Voda u bazenima se mijenja svaki 
dan, također, Kantonalni zavod za 
medicinu rada vrši kontrolu uzoraka 
vode pri svakoj promjeni. Što nam 
daje za pravo da kažemo da je voda 
u bazenima čista. Naši spasioci pru-
žaju bezbjednost svim posjetiocima 
gradskih  bazena u Crkvicama“. 

Atletski stadion, teni-
ski tereni?

„Ponosni smo na atletski stadi-
on i drago nam je da se sve atletske 
manifestacije koje se organizuju u 
Bosni i Hercegovini uglavnom svode 
na Zenicu. Uslovi su najbolji i naj-
kvalitetniji. Posebno smo ponosni 
što zenički atletski klub iz dana u 
dan privlači sve veći broj djece koja 
su zainteresovana za bavljenje ovim 
sportom, jer se ne kaže bez razloga 
da je atletika kraljica svih sportova. 
Na Kamberovića polju, pored atlet-
skog stadiona, imamo tenis terene 
i asfaltne terene za rekreaciju, tako 
da procjenjujemo da u toku godine 
imamo najmanje 30-40 hiljada kori-
snika naših usluga“. 

ul. Zmaja od Bosne 1
Tel. + 387 (32) 405 339
Fax + 387 (32) 406 255
e-mail: europart@telekabel.ba

GARANCIJA1 godina

Nakon što je nedavno zvanično 
otvorena Regionalna deponija Mo-
šćanica kod Zenice, proteklih dana sa 
Općinama Busovača i Visoko potpisani 
su sporazumi o pristupanju projektu 
upravljanja čvrstim otpadom putem 
ovog projekta. I drugim općinama 
srednje Bosne upućen je dopis o odre-

Deponija Mošćanica

đivanju termina za eventualno potpisi-
vanje sporazuma za ovaj projekat, u koji 
bi, pored Zenice, trebale biti uključene 
i općine Vitez, Novi Travnik, Travnik, 
Zavidovići i Žepče. Za usluge deponije 
Mošćanica zainteresovana je i Općina 
Livno, koja bi, privremeno, dovozila ot-
pad jednim kamionom dnevno.

Ministar za prostor-
no uređenje, promet i 
komunikacije i zaštitu 
okoline u Vladi ZDK-a 
Nermin Mandra sveča-
no je predao na upo-
trebu javnu rasvjetu u 
dužini od 4 km u mje-
snoj zajednici Paprat-
nica kod Kaknja. Investicija je vrijedna 
67.000 KM, a pomoć su dali Vlada ZDK, 
Rudnik Kakanj, Termelektrana, te Za-
vod za planiranje općine Kakanj. Rado-

Javna rasvjeta

vi na postavljanju javne rasvjete trajali 
su nepuna tri mjeseca, a ova mjesna 
zajednica koja broji 205 domaćinstava 
bogatija je za 80 rasvjetnih tijela. 

Pomoć iz 
Zenice za zado-
voljenje najur-
gentnijih potreba 
u povratničkim 
mjesnim zajed-
nicama zvorničke 
općine uručena je 
prošlog četvrtka. 
Robna donacija 
u vidu građevin-
skog materijala, čija je ukupna vrijed-
nost oko 90.000 KM, a koju je osigurala 
Općina Zenica zajedno sa 18 zeničkih 
privrednih subjekata, uručena je pred-

Pomoć iz Zenice za Zvornik

stavnicima Općine Zvornik, dok će priku-
pljena novčana sredstva za povratnike u 
zvorničkoj općini u iznosu od 30.000 KM 
biti uplaćeni naknadno na žiro račun. 

Ljekarska komora ZDK saopćila je 
kako je zbog evidentnog povećanja 
aerozagađenja u Zenici i njenoj okolini 
neminovno došlo do izlaganja gradskog 
i prigradskog stanovništva pojačanom 
dejstvu toksičnih efekata aerozagađe-
nja. “Ljekarska komora ima obavezu da 

Aerozagađenje

vodi računa o zaštiti zdravlja građana, 
te smo od Kantonalnog zavoda za javno 
zdravstvo tražili da nam dostave podat-
ke za 2006. i 2007. godinu o incidenci i 
obolijevanju za hronična respiratorna 
oboljenja, zloćudne bolesti pluća i zlo-
ćudne bolesti krvi”, kaže se u saopćenju. 

 * FLASH INFO * FLASH INFO * FLASH INFO * FLASH INFO *FLASH INFO *

Projekat Fenix 
Arcelor Mittal Zenica u okviru projekta Fenix (pokretanje integralne 

proizvodnje) samo u ekologiju će uložiti oko 64 miliona eura, što je naj-
veće ulaganje u oblasti ekologije u BiH, saopćeno je iz ove kompanije. Iz 
AMZ kažu kako se program integralne proizvodnje vodi na 16 pravaca i 
svi su prepuni ekoloških propisa, a da je do sada na linijama obnovljenih 
pogona postavljeno 87 filtera koji će biti aktivirani kada krene integralna 
proizvodnja čelika. 



VUJEVIĆ company

0,33
Dvojni C 

Fructal 0,20 l
0,64

Čokolada 
Euroblok 100 gr

0,76
Čokolada 

Zvečevo 100 gr

0,34 1,62

0,750,68

3,70
Štapići slani 

SL Hello 100 gr
Medeni dukat 

SL džem 500 gr

Keks Linea vafl 
mliječna 200 gr

Petit keks 
Kent 400 gr

Toaletni papir 
Violeta 24/1

1,78

1,85

0,47

1,23

Pivo MB 2 l

Coca cola 2/1

Pašteta PILI 100 gr

Ledeni čaj 
Fructal 1,5 l

1,24
Rolat Rolls 

čokolada 300 gr

U cijene nije uračunat PDV

Poslovni centar - PC 96-2, 72250 Vitez, Tel: 030/715-668, 711-981, Fax: 030/715-671

VELEPRODAJA

Oprema za osnovne i srednje ško-
le na području ZDK za koju je od uku-
pno pet miliona maraka kapitalnih 
ulaganja iz Ministarstva obrazovanja, 
nauke, kulture i sporta, ove godine 
izdvojen milion maraka, trebala bi 
biti distribuirana i instalirana u na-
rednim danima. „Osnovnim škola-
ma sa područja ZDK koje su iskazale 
potrebe za ovom vrstom opreme bit 

Oprema za škole
će isporučeno 66 aparata za fotoko-
piranje, zatim 57 digitalnih projek-
tora sa projekcionim platnom i 66 
telefaks aparata. Pored pomenutih 
vrsta opreme, školama će se nared-
nih dana isporučiti i 213 grafoskop 
aparata. Inače, Ministarstvo je naja-
vilo kako će realizovati i niz drugih 
ulaganja u opremanje i renoviranje 
školskih zgrada i prostora.

SPARK-Busine-
ss start-up centar 
u Zenici dodijelio je 
certifikate polaznici-
ma Treće  akademije  
poduzetništva koja je 
trajala tri mjeseca. In-
teresovanje za ovakav 
vid usavršavanja  premašio je sva očeki-
vanja organizatora. Oko 200 mladih ljudi  
iz centralne Bosne učilo je od poznatih 
stručnjaka regiona o kreditima, internet 
marketingu, poslovnoj komunikaciji, 
vanjskoj trgovini, odnosima sa javno-

Završena Treća akademija 
poduzetništva za mlade

šću, pravim i poreznim pitanjima. Koliki 
je interes za znanjem o poduzetništvu 
i poslovnim idejama kod mladih ljudi 
pokazuje i podatak da se za Treću aka-
demiju  u Zenici prijavilo četiri puta više 
polaznika u odnosu na  planirani broj.

Svečani prijem za 8 doktora na-
uka upriličen je prošle sedmice na 
Rektoratu Univerziteta u Zenici. Novi 
doktori tehničkih nauka postali su 
Malik Čabaravdić i Farzet Bikić, druš-

Novi doktori nauka

tvenih nauka Adnan Duraković i Al-
min Dautbegović, medicinskih nauka 
Amra Dacić Džanković i Amir Denjalić, 
te pedagoških nauka Tarik Obralić i 
Amel Alić. 

Promocija maturanata šezdesete 
generacije Prve gimnazije Zenica, bivše 
Opće gimnazije održana je u velikoj sali 
Općine Zenica. Od ovogodišnjih 155 ma-
turanata njih 18 završilo je školovanje sa 
peticama iz svih predmeta, zbog čega su 
bili oslobođeni polaganja maturalnog 
ispita. Učenik generacije je Damir Karo-
vić, koji je imao odlične rezultate tokom 
svog školovanja na tamičenjima iz fizike, 

Promocija maturanata

matematike i informatike. Uskoro bi ovaj 
mladić trebao putovati u Vijetnam na 
svjetsko prvenstvo mladih fizičara. 

 * FLASH INFO * FLASH INFO * FLASH INFO * FLASH INFO *FLASH INFO * * FLASH INFO * FLASH INFO * FLASH INFO * FLASH INFO *FLASH INFO *

Plan upisa 
Prema Planu upisa na prve godine 7 fakulteta Univerziteta u Zenici u aka-

demskoj 2008/2009. godini predviđen je upis ukupno 785 redovnih studenata 
koje finansira osnivač, 435 redovnih samofinansirajućih i 205 vanrednih stude-
nata. Novina je uvođenje odsjeka za predškolski odgoj i obrazovanje na zeničkom 
Islamskom pedagoškom fakultetu. 

Nagrade i stipendije 
Učenicima generacije završnog 4. razreda Srednje škole Vitez - Tamari Rajić, 

Moniki Gudelj, Blanki Didak, Andrei Đepini i Moniki Miličević, uručene su spe-
cijalne nagrade i stipendije koje su osigurala poduzeća Komp Ing te Economic. 
Stipendije će im biti materijalna potpora tijekom studiranja bez obzira za koji se 
fakultet ovi vrijedni mladi ljudi odluče i sve dok ne završe željeno obrazovanje.

Vision (ugaona sećija)Bestella 



Vision (ugaona sećija)Bestella 

Krediti do                                   KM, 
rok otplate do 60 mjeseci

•	 Klijent u centru pažnje
•	 Razumijevanje u svakoj situaciji
•	 Jednostavna procedura
•	 Povoljna kamata 
•	 Brzina realizacije

•	 MKD MIKROFIN je vodeća mikrokreditna organizacija u Bosni i 
Herecgovini koja ima kancelarije u preko 80 općina širom cjiele 
BiH. 

•	 Nudimo povoljne uslove kreditiranja uz jednostavnost garancija 
i povoljne kamatne stope. 

Ukoliko su Vam potrebna dodatna novčana sredstva, 
posjetite nas na adresi Masarykova 51, tel. 032/ 445 260 

Kakanj: Alije Izetegovića  P+4+M (pored zgrade Općine), Tel. 032/552-610
i naš službenik će posjetiti Vas.

Ljudi vole raditi s nama jer osjete da cijenimo 

njihovo vrijeme i njihove projekte. Praktični 

savjeti i konkretna pomoć - to je ono što radimo.

50.000
Iz petog poku-

šaja stečajna upra-
va preduzeća “Dom 
štampe” Zenica 
uspjela je pronaći 
kupca za poslovnu 
zgradu nekadaš-
njeg štamparskog 
giganta. Zgrada 
je prodata firmi 
“Euromont” Žepče, a ta kompanija 
za objekat površine 1.400 kvadrat-
nih metara u centru grada izdvojila 

Prodata zgrada Doma štampe

1,9 miliona maraka, koliko je izno-
sila početna cijena, objavio je por-
tal Biznis-monitor.com. 

Zbog alarmantnog stanja na po-
dručju općine Žepče uslijed pojave sve 
većeg broja oboljelih od bruceloze, na 
posljednjoj sjednici Općinskog vijeća 
Žepča razmatrana je informacija o tre-
nutno oboljelim osobama te načinima 
sprječavanje daljnjeg širenja ove bole-
sti. Zaključeno je da se u sprječavanje ši-
renja ove bolesti moraju uključiti sve re-
levantne institucije ali da svoj doprinos 
u borbi protiv širenja zaraze moraju dati 
i sami građani. Prema riječima veterina-
ra Ivice Tomića trenutno najugroženije 
je stanovništvo Željeznog Polja gdje je 
još prije nekoliko godina i ustanovljeno 
žarište ove bolesti. Pod kontrolom Vete-

Mjere protiv bruceloze

rinarske stanice Žepče trenutno je osam 
hiljada ovaca iako se broj grla procjenju-
je i na više od 10 hiljada. Do sada je is-
pitano 4.300 ovaca od čega je na uzorku 
od 3.800 sero pozitivnih 750, dok se za 
550 ovaca čekaju nalazi. Na određenim 
lokacijama na općini Žepče, izvršena je 
eutanazija oboljelih grla, ali sve je pri-
sutnije protivljenje mještana odabra-
nim lokacijama na kojima je predviđeno 
uništavanje i ukopavanje oboljele stoke. 
Trenutno je sa općine Žepče registrova-
no  200 oboljelih osoba ali s obzirom 
da je teško izvršiti dijagnosticiranje te 
bolesti kod ljudi, pretpostavlja se da je 
broj oboljelih i mnogo veći. 

 * FLASH INFO * FLASH INFO * FLASH INFO * FLASH INFO *FLASH INFO *

Bruceloza
Ministarstvo za poljoprivredu, šumarstvo i vodoprivredu ZDK uvelo dežurni te-

lefon 062 195 703 na koji svi stanovnici mogu  prijaviti neuobičajene pojave vezane 
za brucelozu, počev od aktivnosti vlasnika ovaca, kretanja većih stada ovaca preko 
određene teritorije ili u slučaju da su  primjećeni simptomi bolesti kod ovaca ili ljudi. 

Civilna zaštita 
Kantonalna uprava civilne zaštite ZDK na lokaciji Drivuše realizovala je pro-

gram obuke jedinice oružanih snaga BiH u uslovima zajedničkog sudjelovanja sa 
strukturama civilne zaštite u akcijama zaštite spašavanja na području ZDK. Cilj 
obuke jeste da strukture civilne zaštite i njene jedinice za spasavanje na vodi i 
pod vodom iz Zavidovića osposobe pripadnike oružanih snaga da mogu sudjelo-
vati u akcijama spašavanja civila. 

Crvene kapi 
Crveni polumjesec ZDK povodom obilježavanja Dana davalaca krvi u svijetu 

i Federaciji BiH, organizovao je i uspješno realizirao još jednu akciju darivanja 
krvi na Odjelu za transfuziologiju krvi Kantonalne bolnice Zenica. Na akciju se 
odazvalo 84, a krv dalo 80 davalaca najdragocjenije tečnosti. Crveni polumjesec 
je svakom darivaocu pored obroka, osigurao i paket zahvale. 

Novi direktor
Vlada Federacije BiH dala je saglasnost na Odluku Nadzornog odbora Rud-

nika mrkog uglja “Kakanj” d.o.o. Kakanj, kojom se Mirsad Jašarspahić imenuje 
za generalnog direktora ovog rudnika. Jašarspahić je na ovoj poziciji zamijenio 
dugogodišnjeg generalnog direktora kakanjskog rudnika Harisa Neimarliju. 

Općinski budžet 
Za prvih 5 mjeseci ove godine u budžetu Općine Zenica je prikupljeno 16 mili-

ona i 310 hiljada konvertibilnih maraka, što je u odnosu na planiranih 19 miliona 
i 625 hiljada ostvarenje od 83,11 posto. Najveći izdatak odnosi se na projekat 
izgradnje Gradske arene pri čemu je do sada utrošeno 4,4 miliona od planiranih 
13 miliona u ovoj godini.

Porasla prosjećna plaća 
Prosječna neto plaća zaposlenih u ZDK tokom prva četiri ovogodišnja mje-

seca porasla je za 10,5 posto i iznosila je 600 KM. Najveći porast od skoro 13 
posto zabilježen je u općini Zenica gdje je prosječna neto plaća iznosila 662 KM, 
međutim, po visini prosječnih primanja na prvom mjestu su Kakanjci koji su u 
prva četiri mjeseca ove godine prosječno primali 753 KM. Najniža primanja imali 
su zaposleni u Žepču, svega 498. 

 Izbori 
Privremeni birački spisak za općinu Zenica za lokalne izbore u oktobru ove go-

dine izložen je u Centru za birački spisak u zgradi Općine Zenica i to u periodu od 13. 
juna do 7. jula, gdje se može pogledati u terminu od 10 do 16 sati svakim radnim 
danom. Osim u pomenutom Centru, Privremeni birački spisak biće izložen u istom 
periodu i terminu i u prostorijama 13 mjesnih zajednica zeničke općine. 

Novi dom 
Dvanaestero djece iz Dječijeg centra “Most” svoj novi dom dobilo je u Malom 

porodičnom domu u Radakovu, inače novoj organizacionoj jedinici Javne ustanove 
Dom-porodica. Riječ je o projektu nevladine organizacije HHC iz Engleske, a prema 
riječima direktora Javne ustanove Dom-porodica Branka Dilbera, ovo je početna faza 
projekta deinstitucionalizacije doma Most čije je zatvaranje predviđeno za 1. juli. 

 * FLASH INFO * FLASH INFO * FLASH INFO * FLASH INFO *FLASH INFO *

World Vision Kanada je za 22 po-
rodice slabijeg materijalnog stanja u 
općini Kakanj donirala 1.000 jednomje-
sečnih ćurića i 10.000 kg hrane. Ukupna 
vrijednost donacije je oko 30.000 KM. 
18 porodica je dobilo po 50 ćurića i 500 
kg hrane dok su 4 porodice dobile po 25 
ćurića i 250 kg hrane. Projekat je reali-
zovan od strane World Vision BiH (WV 
BiH), kancelarija u Zenici, u partnerstvu 
sa općinom Kakanj koja je obezbijedila 
stručnu podršku u implementaciji i pri-
mopredaji dijela donacije za Centar za 
socijalni rad i Narodnu kuhinju.  Kako 
bi podstakli humanost korisnici preuzi-
maju obavezu da doniraju 2 ćurke (pro-
tuvrijednost u mesu ili novcu) Centru za 
socijalni rad ili Narodnoj kuhinji. Inače, 

Pomoć World Vision Kanada

World Vision na području općine Kakanj 
počinje sa implementacijom Programa 
Razvoja Područja, koji će trajati nared-
nih 10 godina, a podrazumijeva uoča-
vanje i odgovaranje na potrebe kako 
zajednica, tako i škola, kroz projekte 
iz sektora obrazovanja, ekonomskog 
razvoja i razvoja civilnog društva u par-
tnerstvu sa zajednicama i relevantnim 
institucijama. 

Mirnes Ibrahimagić: 
“U suštini za obim posla koji obavlja-

ju, cijene njihovih usluga nisu skupe. Lju-
di rade svoj posao korektno. U mnoštvu 
računa koje dobijam svaki mjesec, neka-
ko mi je najdraže platiti račun ALBA-e, 
jer ispunjavaju sva svoja obećanja”. 

Anketa među Zeničanima:

Da li ste zadovoljni uslugama 
i cijenama ALBA-e?

Ibrahim Šabović: 
“ALBA ispunjava dobro svoje oba-

veze prema nama običnim građanima, 
ali uvijek mi tražimo nešto bolje za 
uslugu koju platimo. Mislim da su ci-
jene optimalne s obzirom na enormno 
poskupljenje goriva koje je bilo”. 

Saliha Islamović: 
“Zadovoljna sam sa radom ALBA-e. 

U Zenici je to dobro uređeno. Radnici AL-
BA-e se zaista trude da dobro obave posao 
i to rade kako treba. Smatram da onoliko 
koliko naplaćuju za svoje usluge nije puno 
niti skupo”.

GM - AC d.o.o.
TEHNIČKI PREGLED VOZILA
GM - AC d.o.o.

Tehnički pregled vozila, 
baždarenje tahografa, 
autopraonica

U S K O R O : 
- brzi servis teretnih vozila
- zastupništvo automobilskih guma 

Selima ef. Merdanovića bb, Kakanj
Tel. 032/552-451, 
	        552-452

Radno vrijeme:	 7,30 - 16,00 h

Subotom: 		  8,00 - 13,00 h

KVALITET
SIGURNOST

POUZDANOST

Nakon detaljne pripreme te imenovanja građe-
vinskog odbora u Žepču će u subotu svečanim pola-
ganjem kamen temeljca simbolično početi obnova 
žepačke džamije. Simbol žepačkih mahala i najstariji 
vjerski objekat na općini Žepče Ali-begova džamija, 
kako predanja kažu, dobila je naziv po svom gradi-
telju Ali-begu, ali je među Žepčacima poznatija po 
imenu Trzanska, koju je dobila po istoimenom na-
zivu žepačke mahale. Džamija će biti sagrađena u 
identičnom-orjentalnom stilu i obliku prije njenog 
rušenja, što je  isključiva odluka  stanovnika Trzanske 
mahale. Sama izgradnja koštat će oko 600.000 KM. 

Trzanska džamija
Džematlije Živalja i Ričice izgradili su spomen-

česmu u znak sjećanja na 34 šehida ovog kraja. Prije 
otvaranja ovog obilježja, svečano je puštena i dioni-
ca puta između Ričice i Živalja u dužini od 1.450 m 
čija je vrijednost 120.000 KM, te vodovod za ova dva 
sela u čiju je izgradnju utrošeno 35.000 KM. 

Spomen-česma

Ljetovanje 
Ministarstvo za boračka pitanja ZDK i ove godi-

ne organizuje šestodnevno ljetovanje djece šehida 
i poginulih branilaca, ratnih vojnih invalida i demo-
biliziranih branilaca u težoj materijalnoj situaciji. 
Nekoliko godina unazad destinacija ljetovanja je 
bilo Boračko jezero, a ove godine ljetovanje je  or-
ganizovano u Neumu. Od 15. do 27. juna na moru su 
bila 148 djece, 10 pratilaca i učitelja plivanja, u dvije 
smjene u hotelu “Zenit”. 

Češki filmovi
Dani češkog dječijeg filma, naziv je trodnevne 

manifestacije koja je održana u Bošnjačkoj zajedni-
ci kulture «Preporod» Zenica. Birane igrane i crtane 
filmove iz svjetski poznate češke škole, drugi put je 
zeničkim mališanima predstavila ambasada Češke re-
publike u BiH, u saradnji sa Muzejom grada Zenice. 

Ponude za kupovinu građevinskog zemljišta na 
atraktivnoj gradskoj lokaciji na Trgu rudara, Općini 
Zenica dostavile su firme Ans-Drive Sarajevo, NBI 
Ćurić Žepče i Terra Ingineering iz Turske. Komisija 
resorne službe otvorila je ponude i izuzela idejna 
rješenja, a naknadno će biti otvorene finansijske 
ponude. Općina Zenica ponudila je na prodaju gra-
đevinsko zemljište na Trgu rudara ukupne površine 
7.663 kvadratnih metara, radi izgradnje poslovnog 
prostora površine najmanje 25.000 kvadrata. 

Trg rudara

SCHOLZ GRUPPE

C.I.B.O.S. d.o.o. SARAJEVO  
Poslovna jedinica ZENICA

Preduzeće C.I.B.O.S. d.o.o. Sarajevo, sa sjedištem u Ilijašu bavi se prikupljanjem i obradom otpadnih metalnih materijala i proizvodnjom sekundarnih sirovina.
C.I.B.O.S. djeluje u okviru GRUPPE SCHOLZ AG iz Essingena (Njemačka) koje predstavlja vodeću korporaciju u Evropi u ovoj oblasti. Djelovanje firme odvija se preko devet poslov-

nih jedinica formiranih širom BiH. Sve poslovne jedinice imaju uređena skladišta na kojima se vrši otkup i obrada metalnog otpada, te proizvodnja i otprema sekundarnih sirovina. 
Poslovne jedinice su opremljene neophodnim mašinama i vozilima, a u Zenici je instalirano postrojenje SCHREDER za preradu starih automobilskih školjki i drugog kabastog me-
talnog otpada. Također su instalirane hidraulične makaze velikog kapaciteta. Sve poslovne jedinice osposobljene su da preuzimaju metalni otpad iz proizvodnih postrojenja, vrše 
demontažu i kasaciju raznih objekata, mašina, transportnih sredstava i drugo, te preuzimaju metalni otpad od komunalnih i drugih javnih preduzeća, ustanova i fizičkih lica.

Naša misija se ogleda u preradi otpadnog materijala u korisnu sirovinu za potrebe metalurgije i livarstva, a istovremeno se daje značajan doprinos 
zaštiti i očuvanju okoline.

Telefoni poslovnih jedinica:
1. ILIJAŠ 		  tel./fax   033/402-817 
		                   033/402-816
2. ZENICA 	 tel.  032/406-246,  
		  fax  032/406-180
3. TUZLA		  tel./fax  035/286-798
4. MOSTAR	 tel./fax 036/577-860
5. DOBOJ		  tel./fax 053/242-820
6. GRADAČAC	 tel./fax 035/817-777
7. GORAŽDE	 tel./fax 038/221-036
8. NOVI TRAVNIK	 tel./fax 030/525-512
9. PRIJEDOR	 tel./fax  052/243-042

C.I.B.O.S. – Vaš partner u očuvanju okoline. smbh@bih.net.ba. cibos@zona.ba
scholz@bih.net.ba

Otkupljujemo stare, 
neupotrebljive 
automobile 
i kućanske aparate

Trka protiv droge 
Već šestu godinu zaredom Udruženje za podršku 

i resocijalizaciju ovisnih i izliječenih od droge - PROI 
i Općina Stari Grad - Sarajevo 21. juna organizovalo je 
tradicionalnu uličnu osmokilometarsku trku i trokilome-
tarsku šetnju “Trka protiv droge 2008”. Cilj ove humane 
manifestacije je obilježavanje Međunarodnog dana bor-

Uređenje trgova
Općinsko vijeće Zenica odobrilo je plan uređenja 

i izgradnje ulica u okviru kojeg je predviđena sanaci-
ja platoa ispred Općine Zenica kao i Staničnog trga. 
Realizacija poslova na platou ispred Općine počet će 
odmah po okončanju tenderske procedure, dok je 
zbog nedostatka finansijskih sredstava sanacija Sta-
ničnog trga prolongirana za iduću godinu. 

be protiv droge, kao i promocija zdravog načina života 
i zabave, bez droga i alkohola, a sav prihod prikupljen 
kroz organizaciju “Trke protiv droge 2008“ je usmjeren 
za liječenje i oporavak ovisnika od droge, koji se nalaze u 
terapijskoj zajednici Trnovci  u blizini Kraljeve Sutjeske. 

Humanost
Husi Mujčinoviću stopostotnom invalidu iz So-

potnice kod Kaknja ovih dana uručena su nova inva-
lidska kolica. Predao mu ih je načelnik Općine Kakanj 
Mensur Jašarspahić. „Obratio sam se općini za po-
moć kako bi zamjenio stara kolica u kojima dnevno 
boravim i do 18 sati. Načelnik je imao razumjevanja i 
evo kolica su tu“, kaže Mujčinović. Sredstva u iznosu 
od 950 KM za nabavku obezbjeđena su iz tekućih re-
zervi općine Kakanj. 

Ovogodišnja eko akcija „Izbor najljepšeg balkona 
i bašte u ZDK“, u realizaciji kantonalnog Resursnog 
eko centra, uz finansijsku pomoć Turističke zajedni-
ce ZDK i kantonalnog resornog ministrstva, već je u 
drugoj fazi. Prikupljanje prijava građana trajalo je do 
15. juna, a potom će do 28. juna uslijediti obilazak i 
fotografisanje svih prijavljenih balkona i vrtova. Ove 
godine predviđena je dodjela nagrada u dvije kate-
gorije, za najljepši balkon i vrt i to za svaku općinu 
pojedinačno, a odluku o nagrađenima donijeće pred-
stavnici Turističke zajednice i Resursnog eko centra, 
što će biti poznato najkasnije do 7. jula. Oprema za 
vrt i balkon planirane su nagrade za ovu godinu.

Izbor najljepšeg 
balkona i bašte u ZDK

Željeznice 
U Poslovno prometnom području Zenica Želje-

znica Federacije BiH tokom prvih pet ovogodišnjih 
mjeseci utovar raznih vrsta robe, uglavnom uglja i 
željeza, na ovom području ostao je na prošlogodiš-
njem nivou od 108.000 tona, istovar je porastao 
za 77 procenata i ostvaren je sa preko milion i 25 
hiljada tona. 

Svaki prostor odiše jedinstvenim ozračjem i stoga podržavamo zaseban pristup svakom projektu. Sustavnim 
praćenjem svjetskih trendova i stalnom suradnjom s kupcima, zajednički pronalazimo rješenje koje, prema kri-
terijima funkcionalnosti  i atraktivnosti za kupca, zadovoljava i najstrože zahtjeve.

PSC Džananović - Kamberovića polje Zenica

Prodavaonica Centra ima bogatu ponudu ženskog, 
muškog i dječjeg asortimana, kao i kućanskog tek-
stila skrojena je prema specifičnosti svake lokacije. 
Povoljne cijene i ljubazna usluga dio su Centrinog 
imidža, a nerijetko naši prodavači poznaju veliki broj 
svojih kupaca kao i njihove potrebe i ukuse.

Centar iza ugla

Tony Cetinski organizirao je audiciju za plesačice i back vokale, na kojem je 
Jadranka Ćosić, djevojka iz Busovače ušla u uži izbor. Na audiciji je u uži krug 
ušlo 11 djevojaka, ali je odlučeno da se samo njih pet pojavi na finalnom izbo-
ru u Zagrebu. Izabrane djevojke imat će priliku pratiti ovoga hrvatskog pjevača 
na velikoj turneji koja počinje 23. augusta u pulskoj Areni. U sklopu regionalne 
turneje, Tony Cetinski planira održati koncerte u 20 gradova, a jedan od dražih, 
kaže, bit će u Sarajevu.

Audicije

Jedanaesti susreti balkanskih planinara održali su se sredinom mjeseca na 
planini Rajac u Srbiji. Ukupno je učestvovalo 17 planinarskih društava iz Bugarske, 
Slovenije, Makedonije, BiH i Srbije. Našu zemlju tradicionalno su predstavljali PD 
Željezara Zenica i PD Bjelašnica Sarajevo. „Trinaest naših planinara Željezaraca u 
trodnevnom druženju iskoristili su priliku da po programu domaćina razgledaju To-
polu, Karađorđev grad, zatim na Oplancu crkvu Svetog Đorđa i mauzolej Karađorđe-
vića, kao i zadužbinu Kralja Petra I. Zatim smo posjetili planinu Rudnik, planinarsku 
kuću  „Ratko Kuruzović“ (678 m) vlasništvo PTT Beograd, potom smo imali uspon 
na Ostrovicu (787 m), jedinu oklinčanu planinu u Srbiji poznatu pod nazivom „Srp-
ski materhorn“, a takođe smo se peli na vrh Rajca“, kaže Ramo Šeper predsjednik 
PD Željezara Zenica i dodaje da su u toku boravka i druženja domaćini priredili niz 
kulturnih i umjetničkih sadržaja i narodnih običaja, kao i pripremali tradicionalna 
jela za goste. Održan je sastanak predstavnika zemalja učesnica gdje je donešena 
odluka da se naredni susreti 2009. godine održe u Đevđeliji u Makedoniji. 

Balkanski susreti 
planinara „Rajac 2008“

Mlada dirigentica 
Zeničanka Tanisa Mu-

stafić položila je završni 
ispit treće godine Muzičke 
akademije u Sarajevu na 
odsjeku dirigovanje. Učinila 
je to javno, dirigovanjem 
Kamernim orkestrom Sarajevske fil-
harmonije na koncertu u BNP Zenica. 
Na programu su bila djela Mocarta, 
Baha i Hajdna. Prvi javni dirigentski 
nastup Tanise Mustafić pratio je veliki 

broj njenih prijatelja, učenika i nastav-
nika zeničke osnovne i srednje muzičke 
škole kao i ljubitelja klasične muzike. 
Prisutan je bio i profesor Julije Marić, u 
čijoj klasi Tanisa studira.

Pripremajući se za tur-
nir „Mostar dance 2008“, 
članovi Športskog plesnog 
centra „Let’s dance forever“ 
u Vitezu su okupili svoje 
plesače iz tog grada, te iz 
susjednih Novog Travnika i 
Busovače. Bila je to prilika 
da se posjetiteljima Hrvat-
skog doma Vitez prezentira 
rad plesača i njihovih tre-
nera u proteklim mjeseci-
ma. Publika je mogla uživati u nastu-
pu plesnog para Alen Gudalo i Vedrana 
Šarić, kao i njihovih mlađih kolega. 
Ovacijama publike ispraćene su i od-

Let’s dance forever

lične koreografije modernih plesova 
i Latino show plesača s kojima su u 
proteklim mjesecima radili voditelji i 
treneri Dejan i Dragana Brkić. 

U organizaciji HAKD „Concordija„ u 
Žepču je održan deveti muzičko-zabav-
ni festival „Žepačko ljeto„ Ovogodišnja 
manifestacija tradicionalno je počela 
dječijim festivalom Prvi pljesak. De-
vetnaest interpretatora u prepunoj sali 
Doma kulture u Žepču predstavilo se 
poznatim hitovima domaćih i stranih 
autora zabavne pjesme. Titulu naj-
boljeg interpretatora ponijela je naj-
mlađa učesnica Nerma Vrabac. Drugo 
mjesto osvojio je Darko Čalušić dok je 

Žepačko ljeto

treća bila Marijana Jurić. Odlukom žiri-
ja najbolji scenski nastup imala je Ana 
Relotić dok je nagradu za opći dojam 
osvojila Antonija Banoža. Drugo festi-
valsko veče bilo je u znaku rokenrola, 
odnosno Međunarodnog rok festivala 
na kome su nastupile grupe iz Splita i 
Županje Osmi putnik i Opća opasnost. 
„Žepačko ljeto“ završeno je festivalom 
izvorne pjesme „Žepački pleter“ u 
kome su učešće uzele izvorne grupe i 
kulturno-umjetniča društva.

Katarinino ogledalo 
«Katarinino ogledalo», zbirka kratkih priča Senade Zatagić, promovisa-

na je u Muzeju grada Zenice. Mlada zenička književnica, čitalačkoj publici 
ponudila je deset priča, tematski i žanrovski razuđenih ali povezanih ele-
mentima fantastike. Prvu knjigu, zbirku poezije «Mostovi», Zatagićeva je 
objavila sa 19 godina. 

 * FLASH KULTURA * FLASH KULTURA *FLASH KULTURA *FLASH KULTURA *

Pod nazivom “Na nama 
svijet ostaje” nedavno je 
održana redovna godišnja 
manifestacija JU Predškol-
skog odgoja i obrazovanja 
Zenica “Djeca i mašta mogu 

Djeca i mašta mogu svašta

svašta”. U programu održa-
nom u prepunoj velikoj Sali 
BNP Zenica učestvovalo je 
150 djece iz sedam zeničkih 
vrtića, koje su odgajateljice 
pripremali tokom godine. 

Proteklog vi-
kenda u prepunoj 
kino dvorani Vitez 
izvedena je dugo 
najavljivana pre-
mijera predstave  
‘’Gospođa ministar-
ka’’ u izvedbi mladih 
enterovaca i člano-
va Gradskog kazališta mladih Vitez. Ovo 
poznato djelo komediografa Branislava 
Nušića redateljski je osmislila Anela 

Gospođa ministarka u Vitezu

Križanac. Posjetitelji su bili oduševljeni 
izvedbom mladih glumaca za što su ih 
nagradili dugotrajnim pljeskom. 

Pet razloga zašto da nas posjetite:
1. 	 Najširi izbor hrane i opreme u gradu
2. 	 Najpovoljnije cijene
3. 	 Zahtjevi kupaca na prvom mjestu
4. 	 Mogućnost savjetovanja sa veterinarom
5. 	 NAJVAŽNIJI!
	 Jednostavno najbolji!Ul. M.S. Serdarevića 1. (Stara pijaca)

Žepački Preporod 
krajem naredne sed-
mice biće domačin 
Zbora predsjednika 
općinskih društava 
BZK „Preporod“ BiH. 
Na tragu potrebe po-
vezivanja te razmjene 
mišljenja i iskustava u 
radu između općin-
skih društava, Matični 
odbor BZK „Preporod“, ove godine na-
kon Fojnice, Zenice, Bugojna, Ostrošca 
na Uni, Gradačca, Goražda, Sarajeva i 
Livna odlučio je da  se četrnaesti Zbor 
predsjednika općinskih društava održi 

Zbor Preporoda u Žepču

Preko 1500 Kakanjaca prisu-
stvovalo je večeri ilahija i kasida 
pod nazivom ‘’Kajde iz Naistana’’ u 
organizaciji KUD Ak-Saray iz Kaknja. 
Na večeri duhovne muzike predsta-
vilo se 13 horova iz cijele BiH, a žiri 
u sastavu Hanka Paldum, hfz Sulej-

u Žepču. Osim radnog sastanka, Zbor će 
biti propraćen nizom kulturnih manife-
stacija u organizaciji Matičnog ureda, a 
nastupit će eminentna imena bosansko-
hercegovačkog kulturnog stvaralaštva. 

Veče duhovne muzike

man Bugari i Mirza Hadžiahmetović 
jednoglasno je prvo mjesto dodijelio 
najmlađem horu - horu BZK ‘’Prepo-
rod ‘’ iz Žepča. Drugo mjesto pripalo 
je ansamblu ‘’Dah ljubavi’’iz Sarajeva 
dok je treće mjesto zauzeo hor „Sej-
fullah“ iz Konjica. 

Mostarka Lejla Nametak - Vo-
hajn (Wochein), studentica Akade-
mije scenskih umjetnosti Sarajevo, 
na velikoj sceni BNP Zenica imala je 
diplomsku predstavu. Po djelu Hel-
muta Koppinga “Arland misterije” - 
“Živimo između paranoje i histerije”, 
Lejla je priredila samostalni diplom-

Diplomska predstava

ski rad, krunišući svoje školovanje u 
klasi pokojnog profesora Aleksandra 
Jevđevića i višeg asistenta Senada 
Bašića. U predstavi osim Lejle glume 
Sabina Kulenović, Snežana Marković, 
Abidin Čolaković, Lejla Bajramović 
i Saša Handžić, autor muzike bio je 
Feđa Kneidl. 

Nagrada za Dadu
U sarajevskom MEDIA-CENTRU 

održana je petodnevna radioni-
ca-seminar pod nazivom “Izazovi 
fotoreporterstva” pod učiteljskom 
palicom renomiranog Reutersovog 
fotoreportera Damira Šagolja. Sva-
ki učesnik je dobio temu kojom se 
trebao baviti. Po završetku radio-
nice dodijeljeni su certifikati, a pod 
sponzorstvom Sony-a osigurane su 
i nagrade za najuspješnije, i one koji 
su se trudili i pokazali veliku želju za 
fotografiranjem. Prema izboru Da-
mira Šagolja nagrade su dobili Dado 
Ruvić, Eldin Korić i Aida Alić.

Nogometaši Čelika u subotu 28. 
juna igraju revanš susret prvog kola 
Intertoto kupa u Nikšiću protiv crno-
gorskog predstavnika, ekipe OFK Gr-
balj iz Radanovića. U prvom susretu 
igranom sedam dana ranije na Bili-
nom polju bilo je 3:2 za Čelik. Golove 
za Čelik postigli su Karić, Hadžić sa 11 
m. i Novaković, a za Grbalj Kasalica i 
Pavičević u nadoknadi izgubljenog 
vremena. Pobjednika ovog duela čeka 
turski Sivaspor. Ivo Ištuk, šef stručnog 
štaba Čelika kazao je kako je s obzi-
rom na činjenicu da njegovi igrači tre-
niraju tek nekoliko dana, zadovoljan 
zalaganjem na terenu, te bilo kakvom 
pobjedom u prvom susretu, ali da je 
bilo nekih nepromišljenih poteza kod 
pojedinih igrača koji sisu ispunili ono 

Gol prednosti za revanš

što se od njih tražilo. Za meč u Nik-
šiću izvjesno je da će biti prijavljena 
i dvojica igrača koji su stigli u Čelik. 
To su golman Bojan Tripić koji je do-
šao iz Modriča Maxime i Damir Husić 
iz Gradine iz Srebrenika, inače mladi 
reprezentativac BiH. 

Zeničanin Boris Gavran novi je tre-
ner Posušja. Ovaj dojučerašnji pomoć-
nik Ive Ištuka će ekipu sa Mokrog Doca 
voditi u narednoj sezoni. “Došao sam u 
dobru sredinu. Očekujem da ću imati 
uspješnu saradnju i sa igračima i upra-
vom kluba. Naravno, zahvalnost dugu-
jem i Čeliku koji mi je izašao u susret 
i dozvolio odlazak iako sam ugovorom 
još bio vezan”, kaže Boris Gavran. 

Četvorica na posudbi
Čelik je prema prošlogodišnjem 

sporazumu o saradnji sa federalnim 
prvoligašem Rudarom iz Kaknja odlu-
čio ovoj ekipi ustupiti četvoricu svojih 
igrača. Odlukom Ive Ištuka, šefa struke 
crveno-crnih četvorica igrača koji će 

naredne sezone nositi zeleno-crni dres 
ekipe sa Varde su Emir Jusić, Mahir Ka-
rić, Haris Zatagić i Haris Hećo. Klub iz Ze-
nice napustio je i napadač Adnan Mašić, 
dok se stoper Armin Imamović kojem je 
istekao ugovor nalazi na probi u Iranu.

Gavran preuzeo Posušje

Juniorska ekipa NK Čelika pod 
vodstvom trenera Amira Smrike ove 
sezone je pružala odlične partije, a 
nekolicina igrača iz ove selekcije već 
je potpisala profesionalne ugovore 
sa Čelikom. “Zadovoljni smo rezulta-
tima koje smo postigli. Bili smo dru-
goplasirani u Prvenstvu. Ako znamo 
da smo pobijedili Želju na Grbavici, a 
Sarajevo na Koševu to pokazuje da se 
dobro radilo. Naš igrač Haris Dilaver 
je drugi strijelac lige sa 26 golova, 
dok je Adnan Šarić postigao 11 golo-
va. Na kraju smo igrali kvalifikacioni 

Čelikovi juniori među 
najboljim u BiH

turnir finalnog juniorskog prvenstva. 
Razigravali smo sa ekipom Slobode 
od kojih smo poraženi na Tušnju re-
zultatom 1:2, dok smo revanš meč 
igrali u Busovači gdje smo odigrali 
meč bez golova i nismo se uspjeli 
plasirati u završnicu”, kaže Smriko. Iz 
ove selekcije, ističe trener Čelikovih 
juniora, može se izdvojiti nekoliko 
zaista kvalitetnih igrača kao što su: 
Haris Dilaver, Adnan Zahirović, Adnan 
Šarić, Armin Duvnjak, Kenan Stupar, 
Aldin Šišić, Salih Hinović, Ajdin Mu-
slić i Damir Begić. 

Kamp budućnosti 2008
U organizaciji N/FS BIH, od 23.do 29.juna će se održati Kamp budućnosti 

2008 za najtalentovanije djevojčice rođene od 1991. do 1994. godine. Ukupno je 
pozvano 35 djevojčica iz cijele BIH a kamp će biti realizovan u Doboju kod Kaknja. 
Na spisku koordinatora-instruktora su i četiri djevojčice iz nogometnog kluba Iris 
iz Zenice. To su:Alma Brigić, Amela Kršo, Martina Mandir i Sumeja Bektaš.

Čaluk i Fatić pobjednici 
Nerma Čaluk iz Kaknja i Nerman Fatić iz Hadžića, pobjednici su teniskog tur-

nira “Zenica Open 2008” na kojem su nastupili teniseri i teniserke starosti do 16 
godina, a čiji je organizator bio TK “Winner” iz Zenice. U finalnim mečevima Čaluk 
je sa 2:0 savladala Džejlu Bečirović iz tuzlanske Slobode (6:2, 6:1), dok je Fatić 
istim rezultatom - 2:0 bio bolji od Anela Ugarka iz visočke Bosne (6:0, 6:0). Na-
stupilo je 40 igrača iz 16 bh. klubova. 

 * FLASH SPORT *FLASH SPORT *FLASH SPORT *FLASH SPORT *FLASH SPORT *

Prvak Srbije Vladimir Đorđević po-
bjednik je Desetog memorijalnog turni-
ra “Hajrudin Isaković Isak” koji je održan 
na Bilmišću. On je u finalnom meču 
savladao domaćeg predstavnika Mua-
mera Tufekčića odlukom sudija na poe-
ne - 2:1. Inače, polufinalni i finalni meč 
Tufekčić je odradio sa povredom desne 
noge tako da se i drugo mjesto na tur-
niru može smatrati velikim uspjehom. 
Pobjedniku je pripala nagrada od 1.500 

Memorijal “Hajrudin Isaković Isak” 

Pobjeda Vladimira Đorđevića  

eura, a drugoplasiranom Tufekčiću 
1.000 eura. Mađarica Brunner Boglar-
ka savladala je članicu Isaka Merimu 
Spahić sa 3:0, dok je Zeničanin Sadam 
Stupar sa 2:1 bio bolji od Dine Brajlovića 
sa Ilidže. Bahrudin Mahmić efektno je 
sa 3:0 pobijedio Harisa Kurbegoviuća iz 
Sankog Mosta, dok je zeničku publiku 
digao na noge svojom borbom Džemal 
Mahmić koji je već u prvoj rundi savla-
dao Makedonca Ileta Risteskog.

Unatoč činjenici da je više od dva 
mjeseca kako je okončano takmičenje, 
košarkaši Zenica Čelika i dalje treniraju, 
a tako bi trebalo ostati do početka jula. 
Za sada je izvjesno da su klub napustili 
Andrea Đokić I Admir Alić. Milanu Olui-
ću istekao je ugovor ali postoji obostra-
na želja za nastavkom suradnje, dok će 

Otišli Đokić i Alić, 
stižu Amerikanci?

Uprava kluba ponuditi nove ugovore 
Harisu Jahiću, Arminu Avdibegoviću 
i Asmiru Sadibašiću, koji su takođe 
u ovom momentu slobodni igrači. Iz 
Uprave kluba su saopštili kako imaju 
u planu angažovati dvojicu američkih 
košarkaša, te da su pregovori u toku, a 
radi se o beku i krilnom centru. 

Nakon završene takmičarske se-
zone u Prvoj rukometnoj ligi Federa-
cije grupa Jug, i propuštene šanse za 
plasman u Premijer ligu, u rukomet-
nom klubu Čelik u toku su aktivnosti 
oko organizacije Petog međunarod-
nog rukometnog turnira Brkić, Izić i 
ostali, koji će se ove godine održati 
15.i 16.avgusta. Prema riječima Šefi-
ka Šepera, predsjednika RK Čelik do-

Rukometni memorijal

lazak je već potvrdio prošlogodišnji 
učesnik Konjuh namještaj Živinice. 
Pozivi su upućeni prošlogodišnjem 
finalisti i aktuelnom šampionu BIH, 
ekipi Bosna LO, zatim pobjedniku 
prošlogodišnjeg turnira reprezen-
taciji Tunisa. Takođe organizator je 
uputio pozive slovenačkom Cimosu 
iz Kopra, Slogi iz Doboja i jednom 
hrvatskom ligašu.

Seniorska ragbi reprezentacija 
Bosne i Hercegovine osvojila je peto 
mjesto na kvalifikacionom turniru 
Evropskog prvenstva u ragbiju sedam, 
koji se proteklog vikenda održao na 
grčkom otoku Krfu. U konkurenciji 
deset ekipa najviše uspjeha imali su 
ragbijaši Španije, druga je Rusija, tre-
ća Italija, četvrta Andora, peta BIH. 
Iza našeg tima plasirali su se domaćin 
Grčka, Kipar, Luksemburg i Bugarska. 
Ragbijaši BIH ostvarili su sjajan rezul-
tat doživjevši samo dva poraza od Ru-

BiH peta u Grčkoj

Ragbi ekipa Čelika iz Zenice, prvak 
države u ragbiju sedam, nastupiti će 
na na ovogodišnjem Evropskom klup-
skom prvenstvu, popularne sedmice, 
koje se krajem jula igra u Moskvi.  Na 
ovom prvenstvu, koje je u suštini Liga 
prvaka u ragbiju sedam, nastupiti će 
dvadeset najboljih ekipa iz Evrope. 
Pored zeničkog Čelika na turniru će 
nastupiti ragbijaši splitske Nade, kao 
prvaci Hrvatske, zatim engleski Rossl-
yn Park RFC, irski Irish Exiles Branch, 
rusko VVA Podmoskovie, francuski 
RC Bayonne, USEFS iz Moldavije, Di-
namo iz Bukurešta, ukrajinski Oblon 
University, SC 1880 Frankfurt, kao 
prvak Njemačke, RK Vairas iz Litvani-
je, švedski Enkopiing RC, latvijski RC 
Miesniki, belgijski RC Leuven, prvaci 
Španjolske i Portugala, beogradski 
RC Pobednik, danski Aarhus RK, NSA 
Sofiaoz Bugarske i  švajcarski prvak 

sije i Andore, i ostvarivši četiri pobjede 
nad Luksemburgom, Kiprom, Grčkom 
i ekipom Corfu. Nakon ovog turnira 
na rang listi najboljih reprezentacija 
Evrope selekcija Bosne i Hercegovine 
dijeli poziciju od 14. do 18. mjesta, iza 
reprezentacije Hrvatske, koja je trina-
esta. Ovim turnirom ragbijaši BiH su 
sjajno završili ovogodišnju proljetnu 
sezonu sa odličnim rezultatima u ra-
gbiju XV i popularnoj ‘sedmici’, koja bi 
trebala od 2012.godine postati i olim-
pijski sport.

Čelik na klupskom EP

Hermance Region RC. Ovo će, nakon 
Evropskog prvenstva u ragbiju sedam, 
koje se igra od 11.-13. jula u Hanove-
ru, Njemačka, biti najkvalitetniji skup 
u ragbiju sedam, koji će se pojaviti 
kao stalna disciplina na Olimpijskim 
igarama 2012.godine.  

U organizaciji Stonoteniskog klu-
ba Mladost iz Zenice i općine Doboj 
Jug, proteklog vikenda u Matuzićima 
je održano Državno ekipno juniorsko 
prvenstvo BIH. U muškoj konkurenciji 
učestvovalo je osam, a u ženskoj pet 
ekipa. Novi državni prvaci u junior-
skoj konkurenciji su članovi zeničke 
Mladosti. U finalu su sa 3:0 savladali 
ekipu Perućice iz Foče. Ekipa Mladosti 
nastupila je u sastavu: Edin Konjić, 
Tarik Rizvanović i Armin Aličić. Ova 
trojica igrača će nastupiti i na Bal-

STK Mladost državni prvak

kanskom prvenstvu mladih koje će 
se od 26. do 30. juna održati u Bu-
gojnu. Seniorska ekipa je osvajanjem 
drugog mjesta u Premijer ligi izborila 
pravo učešća na međunarodnoj sceni 
u kupu Nancy Evans.

ZAK 1946
Treći od ukupno šest ocijenskih 

vožnji spretnosti iz takmičarskog ka-
lendara BIHAMK-a za 2008 godinu, 
održan je nedavno u Jajcu. U klasi1 
Adis Julardžija osvojio je prvo mjesto. 
Ekipno ZAK 1946 zauzeo je treće mje-
sto, dok je u generalnom plasmanu 
nakon tri trke Auto moto klub Zenica 

1946 na drugom mjestu. Naredna trka 
OSV-a vozi se 5. jula u Ilijašu.

Branilaca Bosne br. 6, 
tel. 443 450, fax 443 451 
planplus@bih.net.ba, 
www.planplus.ba

Toshiba e-studio 353 Torbica za foto aparat
Boja: Siva 

Dimenzije: 8.5 x 8 x 12.5cm

Materijal: Sintetika 

Garancija: Ograničena doživotna 

Težina: 0.09 kg “

Kopir  A3-A5R, 35 str/min A4    18 str/min 
A3, 288 Mb memorije + 40 GB HDD, rezolu-
cija 2400x600 dpi, PCL 6 , PS3 TM, konekcija 
USB 2.0  high speed, 10BaseT/100BaseTX, 
prva kopija 3.9 s, elektronski sorter, kaseta 
2x550 listova, bypass 100 listova, zoom 
25%-400%, težina papira 64-209g/m2, 
duplex standard oprema

Proteklog vikenda ekipa plivač-
kog kluba Zenica-Željezara učestvo-
vala je na međunarodnom plivačkom 
mitingu Zlatni medvjed u Zagrebu 
koji po ocjeni stručnjaka spada u red 
najjačih u Evropi. O kvalitetu Zlatnog 
medvjeda dovoljno govori činjenica 
da su nastupili najbolji evropski pli-
vači i plivačice poput: Duje Draga-
nje, Sanje Jovanović, Marka Fostera, 
Gordana Kožulja i drugih. Zenički 
takmičari su i pored jake konkuren-
cije uspjeli isplivati svoja najbolja 

Plivači u Zagrebu

vremena. Benjaminu Bući u disciplini 
delfin 50 metara nedostajalo je samo 
33 stotinke za ispunjenje norme za 
evropsko prvenstvo. Nastup u Zagre-
bu bio je ujedno i dobra provjera pred 
Državno prvenstvo koje će se održati 
12. i 13. jula u Trebinju. 

U okviru „Dana trgovine BiH“, a u 
organizaciji Judo kluba Vitez proteklog 
vikenda održano je državno Judo pr-
venstvo za starije dječake i djevojčice. 
Organizator i domaćin ovogodišnjeg 
prvenstva bio je JK ‘’Vitez’’, a na prven-

Državno prvenstvo u džudou

stvu se natjecalo preko 30 klubova iz 
cijele BiH. Judisti JK ‘’Vitez’’ ostvarili su 
novi uspjeh osvojivši tri medalje, zlat-
nu, srebrnu i brončanu. Zlatnu meda-
lju osvojio je Filip Stojak, srebrnu Irena 
Biletić, a brončanu Sandra Grebenar. 

Selma Ćivić, 18-go-
dišnja Zeničanka koja igra 
na poziciji krilnog centra 
spada u red talentovanih 
bh.košarkašica čije vrije-
me tek dolazi. Odlikaš je 
u školi gdje je svih 12 ra-
zreda osnovnog i srednjeg 
obrazovanja završila sa 
svim peticama, a na terenu isto tako 
odlična sa dobijenih pregršt medalja 
u svim omladinskim kategorijama. 
Košarku trenira punih deset godina. 
Prve četiri provela je u zeničkom Ken-
guru, a posljednjih šest u KŽK Čeliku 
u kojem je prošla kroz sve omladinske 

Selma Ćivić, talentovana košarkašica KŽK Čelik

Odlikaš u školi, odlična na terenu
selekcije da bi posljed-
nje dvije godine igrala u 
prvom timu. I svugdje je 
imala uspjeha. Sa pionir-
skom selekcijom osvojila 
je bronzanu i zlatnu me-
dalju, sa kadetima dvije 
srebrene, sa juniorima 
zlatnu, dok je učestvujući 

na „Kengur kupu“, jednom od najja-
čih omladinskih turnira u regionu, 
tri godine za redom osvajala prva 
mjesta, a jednom drugo. Ove godine 
sa juniorskim timom postala je prvak 
BiH, dok je sa seniorkama osvojila 
treće mjesto u Ligi za prvaka. 

„Ples kao život”, naziv je novog 
projekta instruktora plesa i koreo-
grafa Semira Šerića - Šere i Plesno-
modnog studija Shadows iz Zenice. 
Radi se o predstavi u kojoj će plesači 
i glumci kroz nekih sat vremena, 
koliko je predviđeno da će trajati, 
pokušati predstaviti ples od njego-
vih početaka, pa do današnjih dana. 
“Ljudi su plesom predstavljali ono 
što im se dešavalo. Da li je u pitanju 
lov, pecanje, vjenčanje, sve svoje 
emocije su pokazivali tim pokretima. 
Ples je bio sa svrhom. Ljudi danas 
vrlo malo razumiju šta je ples. Ples 
nije samo da se izađe lijepo obučen i 
zabavi publika. Ples mora imati neku 
svrhu, zbog čega taj pokret radiš“, 
veli Šerić. U koreodrami bi trebalo 

Vodoravno: 1. Nagovarati, poticati; 6. Urezotina, posjekotina; 7. Sportski rekvizit (tenis); 
9. Internet domena Makedonije; 10. National Association of Manufacturers, skr.; 12. Tražiti; 
14. Narodno oslobodilački rat, skr.; 15. Oznaka za erbij; 16. Zaista; 18. Dio noge kod 
životinja; 22. Fizičke i duševne patnje, mučenje; 23. Pripadnik jedne od reformiranih crkava 
u Americi; 25. Internet Solution, skr.; 26. Harmonija, sloga; 28. Upišite NJ A; 29. Samostalna 
ugostiteljska radnja, skr.; 30. Učesnik trke; 32. Postati šašav; 34. Oružani pobunjenik protiv 
vlasti u evropskoj Turskoj; 35. Riječ na kraju molitve; 36. Roditeljska pažnja; 37. Prirodni 
satelit Saturna; 39. Skupćina općine, skr.; 40. Sudija koji saslušava; 42. Manchester Event 
Volunteers, skr.; 43. Network Terminal Operator, skr.; 44. Otočna država u Evropi.
Uspravno: 1. Ime i prezime ličnosti sa slike; 2. Zglob između zdjelične i bedrene kosti; 
3. Borilište; 4. Poema Shimona Weinrotha; 5. Islamska zajednica, skr.; 8. Progon, egzodus; 
11. Čudna stvar, čudan događaj; 13. Vrisak; 17. Osušiti; 18. Vodoskok, šadrvan; 19. Vr-
sta peršuna; 20. Uspinjati se uz nešto; 21. Mjesto pored Skopja; 24. Raščešljani pamuk; 
27. Skraćivati; 29. Riječna riba; 31. Začinska biljka; 32. Kao; 33. Najvažniji dio opreme za 
kampovanje; 34. Dizalica u građevinarstvu; 38. Umjetnost, fr..; 41. Nota solmizacije; 42. 
Autooznaka Makarske.

Ples kao život

nastupiti između 15 i 20 plesača, te 
nekoliko članova Dramskog studija 
BNP Zenica sa kojim Šerić sarađuje 
u posljednje dvije godine. Uvode u 
neke scene će raditi glumci, a za njih 
je zadužen Miroljub Mijatović, ruko-
voditelj Dramskog studija. 

ESTETIC STUDIO Anela 
Zenica, Lamela 3 Crkvice 
(kod JU Dom porodica)
Pon-petak 9:00 - 19:00, 
subota 8:00 - 16:00 sati

Tel. 061/797-294	 Za penzionere stalni popust od 20%






